
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
_____ _________2020 թվականի N –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 974-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 

Ղեկավարվելով «Նորմատիվ իրավական ակտերի մասին» օրենքի 33-րդ և            34-րդ հոդվածներով` Հայաստանի Հանրապետության կառավարությունն որոշում է.
1. Հայաստանի Հանրապետության կառավարության 2011 թվականի հունիսի 23-ի «Հայաստանի Հանրապետության դիվանագիտական ծառայության մարմիններում Հայաստանի Հանրապետության քաղաքացու անձնագրի տրման, անձնագրի փոխանակման և օտարերկրյա պետություններում անձնագրի վավերականության ժամկետի երկարաձգման կարգը հաստատելու և Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ և լրացումներ կատարելու մասին»                  N 974-Ն որոշման հավելվածում կատարել հետևյալ փոփոխությունները և լրացումները.
1) զինվորական կցագրման վկայական բառերը փոխարինել նախազորակոչային տարիքի քաղաքացիների համար` նախազորակոչային տարիքի քաղաքացու զինվորական հաշվառման գրքույկ, զորակոչային տարիքի և պարտադիր զինվորական ծառայության զորակոչից օրենքով սահմանված կարգով տարկետում ստացած քաղաքացիների համար` զորակոչային տարիքի քաղաքացու զինվորական հաշվառման գրքույկ բառերով՝ համապատասխան հոլովաձևերով և լրացնելով «զինվորական հաշվառման փաստը հավաստող տեղեկանք (զինապարտները)» բառերով՝ սույն լրացումը բացառելով որոշման հավելվածի 4-րդ կետում: 
2) 2-րդ կետը լրացնել  4-րդ ենթակետով՝ հետևյալ բովանդակությամբ.

նախազորակոչային տարիքի քաղաքացիների համար` նախազորակոչային տարիքի քաղաքացու զինվորական հաշվառման գրքույկ, զորակոչային տարիքի և պարտադիր զինվորական ծառայության զորակոչից օրենքով սահմանված կարգով տարկետում ստացած քաղաքացիների համար` զորակոչային տարիքի քաղաքացու զինվորական հաշվառման գրքույկ, զինվորական հաշվառման փաստը հավաստող տեղեկանք (զինապարտները),
3) 3-րդ կետի 1-ին ենթակետի «դ» պարբերությունից» հանել 2-5 էջերի բառերը,
4) ուժը կորցրած ճանաչել 3-րդ կետի 1-ին ենթակետի «զ» պարբերությունը»,
5) 3-րդ կետի 1-ին ենթակետի «է» պարբերությունից» հանել իսկ 22-րդ հոդվածով սահմանված դեպքում` երեխայի գրավոր համաձայնությունը բառերը,
6) 3-րդ կետի 3-րդ ենթակետի «գ» պարբերությունը» շարադրել նոր խմբագրությամբ՝ հետևյալ բովանդակությամբ.
«գ. նախկին ԽՍՀՄ համաքաղաքացիական և (կամ) արտասահմանյան անձնագրերը փոխանակելու դեպքում՝ քաղաքացու մշտական բնակության օտարերկրյա պետության քաղաքացիություն չունենալու մասին տեղեկանք կամ տվյալ պետությունում օտարերկրացու բնակության կարգավիճակը հավաստող փաստաթուղթ, ինչպես նաև տվյալներ` նախկին ԽՍՀՄ համաքաղաքացիական և (կամ) արտասահմանյան անձնագրերի սերիայի և համարի, ստացման վայրի և ժամանակի վերաբերյալ (առկայության դեպքում):,

7) 4-րդ կետում «զինկոմիսարիատի կամ հանրապետական զինկո​մի​սա​րիատի» բառերը փոխարինել «Հայաստանի Հանրապետության պաշտպանության նախարարության զորակոչային և զորահավաքային համալրման ծառայության կամ նրա տարածքային ստորաբաժանումների» բառերով,
8) 19-րդ կետում ստորագրության բառից հետո լրացնել իսկության բառը,
9) 22․2-րդ կետում «զինվորական հաշվառման վայրի զինվորական կոմիսա​րիա​տի» բառերը փոխարինել «Հայաստանի Հանրապետության պաշտպանության նախարարության զորակոչային և զորահավաքային համալրման ծառայության կամ նրա տարածքային ստորաբաժանումների» բառերով,
10) Ձև N 4-ի 5-րդ կետի «ա» ենթա​կետում «զինվորական կոմիսարիատը» բառերը փոխարինել «մարմինը» բառով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 974-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը


	Հայաստանի Հանրապետության կառավարության 2011 թվականի հունիսի 23-ի «Հայաստանի Հանրապետության դիվանագիտական ծառայության մարմիններում Հայաստանի Հանրապետության քաղաքացու անձնագրի տրման, անձնագրի փոխանակման և օտարերկրյա պետություններում անձնագրի վավերականության ժամկետի երկարաձգման կարգը հաստատելու և Հայաստանի Հանրապետության կառավարության 1998 թվականի դեկտեմբերի 25-ի N 821 որոշման մեջ փոփոխություններ և լրացումներ կատարելու մասին» N 974-Ն որոշմամբ սահմանված կարգավորումների համաձայն՝ ՀՀ դիվանագիտական ծառայության մարմիններում 16 տարին չլրացած անձանց ՀՀ քաղաքացու անձնագիր տրամադրելու կամ անձնագիրը փոխանակելու գործընթացում դիմումատուի կողմից, ի թիվս այլնի, պարտադիր ենթակա է ներկայացման բացակա ծնողի գրավոր համաձայնությունը, իսկ Հայաստանի Հանրապետության անձնագրային համակարգի կանոնադրությունը հաստատելու մասին ՀՀ կառավարության՝ 1998 թվականի դեկտեմբերի 25-ի N 821 որոշմամբ սահմանված կարգավորումների համաձայն՝ 16 տարին չլրացած Հայաստանի Հանրապետության քաղաքացիներին Հայաստանի Հանրապետության քաղաքացու անձնագիր տրվում է ըստ ցանկության` մեկ ծնողի կամ օրինական ներկայացուցչի դիմումի հիման վրա:

Դիվանագիտական ծառայության մարմինների միջոցով 16 տարին չլրացած անձի համար ՀՀ քաղաքացու անձնագիր ստանալու գործընթացում բացակա ծնողի գրավոր համաձայնությունը ներկայացնելու խոչընդոտը գործնականում հաղթահարվում է դիմումատու ծնողի կողմից ՀՀ-ում անձնագրային և վիզաների վարչությունից լիազորված անձի միջոցով երեխայի համար անձնագիր ստանալու ճանապարհով:
ՀՀ կառավարության 2018թ. նոյեմբերի 8-ի N 1269-Ն որոշման հիման վրա անհրաժեշտ է սույն որոշման մեջ զինվորական կցագրման վկայական բառերը և դրա հոլովաձևերը փոխարինել նախազորակոչային տարիքի քաղաքացիների համար` նախազորակոչային տարիքի քաղաքացու զինվորական հաշվառման գրքույկ, զորակոչային տարիքի և պարտադիր զինվորական ծառայության զորակոչից օրենքով սահմանված կարգով տարկետում ստացած քաղաքացիների համար` զորակոչային տարիքի քաղաքացու զինվորական հաշվառման գրքույկ բառերով և դրա հոլովաձևերով, քանի որ զինվորական կցագրման վկայականի հասկացությունը փոխակերպվել է հիշյալ ձևակերպմամբ: Միաժամանակ, զինվորական հաշվառման փաստը հավաստող տեղեկանք ներկայացնելու հնարավորության նախատեսումը բխում է ՀՀ քաղաքացու անձնագրի մասին ՀՀ օրենքում արդեն իսկ սահմանված ձևակերպման պահանջից:
Որոշման հավելվածի 3-րդ կետի 1)-ին ենթակետի ««է» պարբերությունից» 22-րդ հոդվածով սահմանված դեպքում` երեխայի գրավոր համաձայնությունը նախադասությունն անհրաժեշտ է հանել, քանի որ «Հայաստանի Հանրապետության քաղաքացիության մասին» ՀՀ օրենքի 22-րդ հոդվածն ուժը կորցրել է /08.12.11 ՀՕ-319-Ն /: 
Որոշման հավելվածի 19-րդ կետում ստորագրության բառից հետո իսկության բառն ավելացնելու հիմնավորումը պայմանավորված է նրանով, որ «Նոտարիատի մասին» ՀՀ օրենքով որպես նոտարական գործողություն սահմանված է ստորագրության իսկության հաստատում ձևակերպումը, այլ ոչ թե՝ ստորագրության հաստատումը:   
Որոշման հավելվածից 16 տարին չլրացած ՀՀ քաղաքացու դեպքում` ՀՀ քաղաքացու անձնագիր ստանալու կամ փոխանակելու համար ծնողների անձնագրերի 2-5 էջերի բառերը հանելու անհրաժեշտությունը պայմանավորված է նրանով, որ անձնագրի 2-5 էջերի հետ կապված տեղեկատվությունն արդեն իսկ առկա է անձնագրային ավտոմատացված համակարգում: Սույն փոփոխության դեպքում ապահովվում է «Վարչարարության հիմունքների և վարչական վարույթի մասին» ՀՀ օրենքով նախատեսված վարչարարության առավելագույնի սկզբունքը՝ քաղաքացուց հավելյալ փաստաթղթեր չպահանջելու մասով: 
Որոշման հավելվածի 3-րդ կետի 3)-րդ ենթակետի ««գ» պարբերությունը» շարադասորեն նոր խմբագրությամբ շարադրելու նպատակահարմարությունը բխում է սույն որոշման մեջ արդեն իսկ համանման ձևակերպման /4-րդ կետի ««գ» ենթակետի պարբերություն»/ առկայության հանգամանքից, որն առավել հստակ բնորոշում է և տարակարծության տեղիք չի տալիս:
Որոշման հավելվածի 4-րդ կետում «զինկոմիսարիատի կամ հանրապետական զինկո​մի​սա​րիատի» բառերը և 22.2-րդ կետում «զինվորական հաշվառման վայրի զինվորական կոմիսա​րիա​տի» բառերը «Հայաստանի Հանրապետության պաշտպանության նախարարության զորակոչային և զորահավաքային համալրման ծառայության կամ նրա տարածքային ստորաբաժանումների» բառերով, ինչպես նաև Ձև N4-ի 5-րդ կետի ա ենթակետում «զինվորական կոմիսարիատը» բառերը «մարմինը» բառով փոխարինելու անհրաժեշտությունը պայմանավորված է միասնական տերմինաբանության կիրառումն ապահովելու պահանջով: 

	2. Առաջարկվող կարգավորման նպատակը և ակնկալվող արդյունքը


	Նախագծով առաջարկվում է ապահովել վարչարարության միասնականությունը, համաչափությունը և ուժը կորցրած իրավական դրույթների դուրսբերումը գործող իրավական ակտից: 

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	     Նախագիծը մշակվել է ՀՀ արտաքին գործերի նախարարության աշխատակազմի կողմից:  



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 974-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 974-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:
nakhagits
nakhagits

